
2005EKO EKAINAREN 6KO GOBERNU BILKURA
=======================================



Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

LEHENDAKARITZA, JUSTIZIA ETA BARNE SAILA
========================================

Merkantzia arriskutsuak garraiatzeko Plan Berezia onetsi du Nafarroako Gobernuak

_________________________________________________________________

Foru Komunitatean trenez nahiz errepideetan merkantzia arriskutsuak garraiatzean izan litezkeen istripuei aurre egiteko babes zibilerako plan berezia onetsi du Nafarroako Gobernuak. Planaren helburu nagusia istripuren bat gertatuz gero bitarteko publiko nahiz pribatuen erantzun azkar, eraginkor eta koordinatua ematea da.

Oso arruntak ez badira ere, balizko arrisku handia duten istripu hauen aurrean hartu beharreko neurriak zehazki garatzen ditu plan berezi honek. 1997tik garraio arriskutsua zeramaten ibilgailuek hamaika istripu izan dituzte, hamar errepidean eta bat trenbidean. Gehienak 2004an gertatu ziren, sei hain zuzen, bi 2002an eta bana 2003, 2000 eta 1999 urteetan, azken urte honetakoa trenbidean gertatu zelarik. Istripu hauetatik guztietatik sei likido sukoiei zegozkien, hiru gasen garraioari eta bi solido sukoiei, azken hauetako bat trenbidean gertaturikoa.


Nafarroa guztirako onetsitako plana herrietako planekin osatuko da, Nafarroako Gobernuaren Herri Babeserako Zerbitzuaren laguntzaz plan lokalak prestatu beharko baitituzte istripu hauek gertatzeko arriskurik handiena duten hamabi hiri eta herriak, hau da, Altsasu, Castejón, Lizarra, Etxarri-Aranatz, Irurtzun, Liédena, Lodosa, Martzilla, Iruñea, Tafalla, Tudela eta Bera.


Urtean zehar 1,5 milioi tona merkantzia arriskutsu mugitzen dira Nafarroako errepide eta trenbideetan, gai honen inguruan 1999an egin zen azken ikerketaren arabera. Errepideetan barrena milioi bat tona mugitzen dira eta trenbidean, berriz, 450.000 tona inguru.


Merkantzia arriskutsuen %51,3 likido sukoiei dagokie. Korrosiboak, berriz, %21,4 da eta gasak %14. Nafarroan ez da material erradioaktiboa mugitzen eta lehergaiak merkantzia arriskutsu guztien %0,03 besterik ez da.


Merkantzien Garraiorako Plan Bereziak lau larrialdi egoera bereizten ditu, istripu bakoitzak izan ditzakeen ezaugarriak kontuan harturik. Horrela, 0 egoeran aurre egin ahal zaio istripuari Nafarroako bitartekoekin eta ez dakar arriskurik pertsonentzat, ingurumenerako edo errepide nahiz trenbiderako. 1 egoeran, berriz, aski dira Nafarroako bitartekoak, baina pertsonak, ondasunak edo ingurumena babestu beharra dago. 2 egoeran Nafarroako bitartekoak Larrialdi Plan Nazionalak aurreikusitakoekin osatu behar dira. 3 egoeran, azkenik, nazioaren interesetan eragina duten istripu handiak sartzen dira.         


Kasu bakoitzean istripuaren eremua eta babes neurriak ezartzen dira, eta alerta eremu bat ere aurreikusten da.


Planaren gidaritzarako Zuzendaritza Batzorde bat antolatuko da, larrialdi egoeretan Herri Babeserako Zerbitzuaren egoitzan hainbat aholkularirekin bilduko dena. Istripuaren tokian, bestalde, egitura berezi bat aurreikusten du Planak.
EKONOMIA ETA OGASUNA DEPARTAMENTUA

=======================================

Telekomunikazio zerbitzuen kanalizazio azpiegiturei buruzko hitzarmen bat onetsi du Gobernuak

_________________________________________________________________ 

Nafarroako Gobernuak Iruñeko Udala, OPNATEL elkarte publikoa eta Tenaria S.A. enpresarekin sinatuko duen telekomunikazio zerbitzuen kanalizazio azpiegiturei buruzko hitzarmena onetsi du.


Akordio honetan Nafarroako ahots, datu eta irudi sare korporatiboaren ondoan dauden hainbat azpiegituren jabetza aitortzen zaio Tenaria enpresari eta, ondorioz, Iruñeko Udalak eremu publikoa erabiltzeko baimena ematen dio.


Bestalde, Gobernuaren sare korporatiboan dagoen hodi baten jabetza aitortu zaio Iruñeko Udalari, gainerako hodiak Gobernuarenak direlarik.


Iruñeko Udalak baimena ematen dio Nafarroako Gobernuari bereak diren kanalizazioetan zuntzezko kableak sartzeko, horretarako hainbat baldintza zehazten direlarik.


Kanalizazioak erabiltzeko baimenak hamar urtekoak izanen dira eta bi aldeek beste hamar urterako luzapena eska dezakete. Beste aldearen azpiegiturak erabiltzeagatik ez da deus ere ordainduko.


1997an Nafarroako Gobernuak ahots, datu eta irudietarako sare korporatibo bat prestatzeko agindua eman zion OPNATEL sozietate publikoari. Horretarako gaur egun Tenaria den Retena eta Siemens España, S.A. enpresak kontratatu zituen OPNATELek. Ondoren Retenak telekomunikazio zerbitzua kable bidez eskaintzeko baimena jaso zuen.


Sare korporatiboaren lanak bukatuta, 2000ko ekainaren 30ean eman zion OPNATELek Nafarroako Gobernuari. 2002ko uztailean Nafarroako Gobernuak OPNATEL sozietate publikoari enkargatu zion sarearen kudeaketa eta mantenua. 

INGURUMENA, LURRALDEAREN ANTOLAMENDUA ETA ETXEBIZITZA DEPARTAMENTUA

==============================================================

Unibertsitate Publikoan bizitegi-eremua eta aparkalekua eraikitzeko argi berdea eman du Gobernuak
_________________________________________________________________


Nafarroako Gobernuak Unibertsitate Publikoaren campusaren Udalez gaindiko Plan Sektoriala aldatzeko espedientea onetsi du gaurko bilkuran, bertan, kirol instalazioen ondoan, bizitegi-eremu berria eta aparkalekua eraiki ahal izateko.


Espedientea otsailaren 28an jarri zuen martxan Gobernuak akordio baten bidez. Orokorrean ados bazegoen ere, Iruñeko Udalak hainbat proposamen egin zituen plana jendaurrean jarri zenean. 


Zentzu honetan, Nafarroako Gobernuak gaur onetsi duen akordioan Iruñeko Udalak proposatutakoa hartu da kontutan.

Gobernuak 2005 eta 2006 urteetan baso eta oihan arloko enpresei emanen zaizkien dirulaguntzen gastua zehaztu du

_________________________________________________________________

Nafarroako Gobernuak 2005 eta 2006 urteetan baso enpresei eta oihaneko produktuak lantzen dituzten industriei, apirilaren 17ko 163/2000 Foru Dekretuan ezarritakoari jarraikiz, emanen zaizkien dirulaguntzen gastua zehazten duen erabakia hartu du gaur.


Aurreikusitako gastua 500.000 eurokoa da 2005ean eta 250.000 eurokoa 2006an.


Dirulaguntza hauek sartzen diren Nafarroako Nekazal Garapenerako Egitaraua 2006an bukatuko da. Horregatik zehaztu behar izan da gastua.

TOKI ADMINISTRAZIOKO DEPARTAMENTUA

=====================================

Premiazkoa deklaratu da Vianako kanposantuaren handitzeak ukitutako ondasun eta eskubideen okupazioa

_________________________________________________________________

Nafarroako Gobernuak premiazkoa deklaratu du, derrigorrezko desjabetzea dela-eta, Vianako kanposantua handitzeko lanek ukitutako ondasun eta eskubideen okupazioa.


Oraingo instalazioak ez dira nahikoa oinarrizko zerbitzu publiko hau eskaintzeko, eta horretan oinarritzen dira lanen garrantzia eta premia.


Lanen aurrekontua 78.896,33 eurokoa da, Nafarroako Gobernuak 74.902,80 euro finantzatuko dituelarik.


Proiektuaren datuen arabera, gaur egun 36 horma-hilobi geratzen dira. Urtean 45 horma-hilobi behar dira, eta horrek premiazkoa egiten du handitzea, are gehiago kontutan hartzen baldin bada Viana dexente haziko dela, bi mila etxebizitza berri eraikitzea aurreikusten baita.


Lanei esker 650 horma-hilobi gehiago izanen dira kanposantuan eta aparkalekua ere egin ahal izanen da.

NEKAZARITZA, ABELTZAINTZA ETA ELIKADURA DEPARTAMENTUA

========================================================

“Iñurrista” industrialdea sortzeko bi lursail komunalen trukea onetsi da
_________________________________________________________________


Nafarroako Gobernuak Leitzako Udalaren bi lursail komunalen desafektazioa  onartu eta onura publikoko deklaratu ditu “Iñurrista” industrialdea sortzeko.

Zehazki, “Irupagoeta” izeneko tokian dauden 4.500 eta 4.868 metro karratuko bi lursail dira, “Iñurrista” izeneko tokian dauden partikular baten beste bi lursailekin trukatuko direnak “Leitza Lantzen, S.L.” udal sozietateak sustatutako “Iñurrista” industrialdea sortzeko.

OSASUN DEPARTAMENTUA
========================

Gobernuak Nafarroako Ospitalearen murruaren erreforma onetsi du

_________________________________________________________________


Nafarroako Gobernuak baimena eman dio Osasunbideari Nafarroako Ospitalearen murruaren erreforma egiteko. 


Zentroaren hego-mendebaldean murruak segurtasunerako arriskutsuak izan daitezkeen kalteak ditu, horrek konponketa premiazkoa egiten duelarik.


Iazko udan hainbat ikerketa tekniko egin diren eta arazoaren larritasuna berretsi zen. Lana bi urtetan egin behar denez, Gobernuaren erabaki baten bidez onetsi dira lanak. Aurrekontua 421.370 eurokoa da, hauetatik 64.244 aurten eta 357.126 euro 2006an.  

